
1. USA’ TETIK, Yaan a lerecho kira tetik a

ba selvicio a k’at, vexkiri xan a tuba k’ata’

menka ba, yeje a ba ku konan teech awan

pakete, plan o tarifaa, yan yaak teeech

bikataba ka vina boote

2. KIRA GUYIK. Yaan a lerecho ki yaará teech ti u

borir, plenees owan paquetes ti a selvicio, vexkiri xan u

jumitik teech ti ba yaanti a baki ta mene’, yaak teech

xan mun ku binu’ ts’aje teech u mu’uk internet yeje

veku xupuu, kira k’at ka jeera’ maju k’ata techu borir,

yaan u yaak teech xan be ku shupu a ba kit a menee

3. AWAN BA KA MENIK YAAN YESAA’ TEECH U

JUNIN OWAN SIKBEBITECH Ich u junin ti a ba ka

menik ts’iban ich u t’aan ts’ur, a titaro ku yaak viktaba

taraan a ba ta mene’. A je juna’ usu’ k’oxa awan keta

goor.

4. U PIK’IK’ Yaan a lereccho kira k’atik u pik’ik

teech ak yaara’ desbloqueo terminal, kiru beta a jeraa’

maju k’ata teech u borir mä xan u k’atik jen ba teech, a

jera’ ku beta kax wan ts’oka botik o wan tu chuna botik.

5. U NUMELO A WEREK’ Yaan a lerecho kira’

k’axkabej a ba compañía a k’at awan ka betka jera’

maju k’oxará numelo. Awan ka beta ka jeera’ yaan a

ch’uktik u man turi k’in awan ku man 5 k’in, teech ka

tukrik biktaba a k’at a betik.

6. BA KU TS’IKTEECH Yaan a lerecho ki yaak tech

a tuba mena’ ba biktaba yaan aray ta meno’. Yaan

yesisk tech ba ku binu’ ts’atech, a jera’ yanu ts’abe

teech sep’.

7. MÄ SOY A P’ASTA’ Yaan a lerecho kira’

k’atik ti a maak kaneteech a ba te mene’ u

yeesik vika goka’.

8. KU KENATKA BA’ Yaan a lerecho ki ru kenata’

a baki teech mä us yesa’ maak yeje ka sikbar a jera’ ku

ts’abe teech a tu ba mena’ ba. Awan ka chaik ti u

winkirir tuba mena ba u t’enkech jeu yesik teech ba ku

kanik.

9. YAAN U TS’IK SOY TEECH BA’ Yaan a lerecho

kiru’ ts’abe teech soya’ ba a jera’ ts’ibaan ich IFT.

U winkirir a tuba mena’ ba mä soy u kerexbetik a

winkirir yanu kenatkech.

10. U BORIR Yaan a lerecho kiru’ ts’abe teech

yeje yesaa’ teech u juunin tuk yaak u borir ti selvicio ti

Telecomunicaciones yeje ti ak yaara’ equipos

terminales.

11. AWANA KA WAKRA’ OWAN KU SAATE’- SELVICIO

TI EMELGENCIAA Yaan a lerecho wan ka wakra’ owan ta seta’

werek’ a t’enik u winkirir a tuba mena’ werek’a waakti saata ba o

akrebirech sok usa’ k’atik u yan pik’ik ti a werek’ selvicio,u tok

blokeata, u maanta ti IMEI. Usa’ k’enik xan u numelo emergencia

911 a jera’ maju k’ata u borir, awan ka t’aan ara’ ich numelo usu’

yirik tuyanech a vexko usu’ yamtikech.

12. MAJU’ K’ATA U BORIR TEECH Yaan a

lerecho kiru ts’abe’ teech u koto k’in kira t’aan yeje u

ts’urir tuba mena’ ba, awan a k’at a sikbar yeje u ts’urir

tu ba mena’ ba´ mä soy u jen pajka ch’ukte. A ti a kejao

mä u jen pajku man yaap’ k’in.

13. AWAN KA BOTIK U YOCHI KIRA

WIKA TELEE Yaan a lerecho u ts’abe teech a

maju boota u canal, bexkiri usa’ k’atik u

blokeata a ba kira mä a k’ate.

14. KU YAMTIKECH INSTITUCIONES

Yaan a lerecho kira waakti wan mä soy ba ti

selvicio owan ka wirik maju’ ki ts’atech a ba

koontech ich Innstituto ti Federal ti

Telecomunicaciones.


